
 

 

ᐊᕙᑎᓕᕆᔨᑦ ᑎᑎᖅᑲᖅ: 09MN003 
 
March 30, 2010 
 
ᓵᓐᑐᕋ ᐃᓄᑦᑎᖅ 
ᐃᒃᓯᕙᐅᑕᖅ 
ᓄᓇᕗᒥᐅᑦ ᒪᑭᑕᒍᓐᓇᕐᓂᖏᑦ 
ᐃᖃᓗᐃᑦ ᓄᓇᕗᑦ 
 
ᖃᕆᑕᐅᔭᒃᑯᑦ: info@makik.ca  
 
ᐱ'ᑐᑎᓕᒃ:  ᑐᑭᓯᒋᐊᖅᑎᑦᓯᓂᕐᒥᒃ ᐊᕙᑎᓕᕆᔨᑦ ᑲᑎᒪᑎᑦᓯᓂᖏᓂᒃ ᐃᓄᖕᓂᒃ ᖃᐃᔨᒋᐊᕐᓂᕐᒧᑦ 

ᐊᒻᒪᓗ ᑮᓇᐅᔭᖃᖅᑎᑦᓯᓂᕐᒥᒃ ᑲᑎᒪᓂᐅᔪᓄᑦ ᐃᓚᐅᓂᕐᒧᑦ 
 

 
ᓵᓐᑐᕋᒧᑦ: 
 
ᓄᓇᕗᒥᐅᑦ ᒪᑭᑕᒍᓐᓇᕐᓂᖏᑦ, ᐅᖃᐅᓯᖃᖅᖢᑎᑦ ᐃᓱᒫᓘᑎᒋᔭᕐᓂᒃ ᑎᒥᐅᔪᑦ ᐃᓚᐅᔪᓐᓇᕐᓂᖏᓄᑦ 
ᐊᕙᑎᓕᕆᔨᒃᑯᑦ ᐃᓄᖕᓂᒃ ᑲᑎᒪᑎᑦᓯᓂᖃᕐᓂᐊᖅᑎᓪᓗᒋᑦ ᓄᓇᓕᖕᓂ ᐊᒻᒪᓗ ᖃᖓ 
ᑲᑎᒪᓂᖃᖅᑎᑦᓯᓂᐊᕐᒪᖔᑕ ᖃᐅᔨᓴᕈᑎᖃᕐᓂᐊᖅᑎᓪᓗᒋᑦ ᐃᓚᖓᓂ 5-ᒥᒃ ᑭᒡᒐᕕᖕᒥ 
ᐱᓕᕆᐊᖑᔪᒪᔪᒧᑦ. ᖃᐅᔨᓴᕈᑎᖃᕐᓂᐊᖅᑎᓪᓗᒋᑦ ᐊᕙᑎᒋᔭᐅᔪᑦ ᐊᒃᑐᖅᑕᐅᓇᔭᕐᓂᖓᓄᑦ ᐃᓄᐃᑦ 
ᐃᓚᐅᑎᑕᐅᑦᓯᐊᕆᐊᖃᒻᒪᕆᖕᒪᑕ, ᑕᐃᒪᓐᓇᐅᑎᓪᓗᒍ ᑭᐅᓇᓱᖕᓂᐊᖅᐸᒃᑲ ᐃᓱᒫᓘᑎᒋᔭᑎᑦ 
ᐊᕙᑎᓕᕆᔨᑦ ᑎᑎᕋᓚᐅᖅᑕᖏᓂᑦ (ᑎᑎᕋᖅᑕᐅᓚᐅᖅᑐᖅ ᒫᑦᓯ 12, 2010-ᒥ) ᑕᒪᕐᒥᒃ ᑎᒥᐅᔪᑦ 
ᑎᑭᓯᐅᒪᑦᓯᐊᕐᓂᐊᕐᒪᑕ. 
 
ᒫᓐᓇ ᐊᕙᑎᓕᕆᔨᑦ ᐋᖅᑭᒃᓱᖅᑕᒥᖕᓂᒃ ᐱᔭᕇᖅᓯᓂᓗᖕᒪᑕ ᓄᓇᓕᖕᓂ ᑲᑎᒪᑎᑦᓯᓂᐅᓂᐊᖅᑐᒥᒃ 
ᓯᕗᓪᓕᐅᔪᓂᒃ ᖃᐅᔨᓴᕈᑎᖃᕐᓂᐊᕐᓗᑎᒃ ᐃᓚᖓᓂᒃ 5-ᒥᒃ ᑭᒡᒐᕕᖕᒥ ᐱᓕᕆᐊᕆᔭᐅᔪᒪᔪᒥᒃ. 
ᖃᐅᔨᓴᕈᑎᖃᕐᓂᕐᒧᑦ ᑲᑎᒪᑎᑦᓯᓂᖃᕐᓂᐊᕐᒪᑕ ᓄᓇᓕᖕᓂ ᑭᕙᓪᓕᕐᒥ ᓯᕗᓪᓕᖅᐹᖑᑉᓗᓂ 
ᑐᓴᕆᐊᕈᑕᐅᓂᐊᕐᒪᑦ ᐃᓄᖕᓂᑦ ᓄᓇᓕᖕᓂ ᐊᒃᑐᖅᑕᐅᓇᔭᖅᑐᓂᑦ ᐊᒻᒪᓗ ᐃᓄᐃᑦ 
ᐃᓚᐅᑎᑕᐅᑦᓯᐊᕐᓗᑎᒃ ᖃᐅᔨᓴᕈᑕᐅᔪᒧᑦ. ᐊᕙᑎᓕᕆᔨᑦ ᐱᓕᕆᔨᖏᑦ ᑲᑎᒪᑎᑦᓯᓂᖃᕐᓂᐊᖅᐳᑦ 
ᑲᑎᒪᓂᖃᖃᑦᑕᕐᓗᑎᒃ ᐅᓐᓄᒃᑯᑦ ᓄᓇᓕᖕᓂ ᐊᑐᓂ ᐅᑉᓗᖕᓂᒃ ᑲᑎᒪᑎᑦᓯᓂᖃᖃᑦᑕᕐᓗᑎᒃ, ᑎᒥᐅᔪᑦ 
ᐃᓚᐅᔪᒪᔪᑦ ᐃᓚᐅᑎᑕᐅᑦᓯᐊᖁᑉᓗᒋᑦ. ᐃᓄᐃᑦ ᓄᓇᓕᖕᓂ ᐱᕕᖃᖅᑎᑕᐅᑦᓯᐊᕐᓂᐊᖅᐳᑦ 
ᐊᐱᖅᓱᕈᖕᓇᖅᑎᑕᐅᓗᑎᒃ ᐃᓱᒪᒋᔭᒥᖕᓂᒡᓗ ᐅᖃᕈᖕᓇᖅᑎᑕᐅᓗᑎᒃ, ᑐᓵᔨᖃᕐᓗᑎᒃ. ᐊᕙᑎᓕᕆᔨᑦ 
ᐱᓕᕆᔨᖏᑦ ᑎᑎᕋᖃᑦᑕᕐᓗᑎᒃ ᓇᐃᒡᓕᒋᐊᖅᓯᒪᔪᒥᒡᓗ ᑐᑭᓯᔭᒥᓂᒃ ᓇᓗᓇᐃᖅᓯᒋᐊᕐᓗᑎᒃ, 
ᑎᑎᕋᖅᑕᐅᔪᑦ ᐊᑐᕐᓗᒋᑦ ᐅᓂᑉᑳᓕᐅᕐᓂᐊᖅᐳᑦ ᐃᓄᓗᒃᑖᓄᑦ ᑕᑯᔭᐅᔪᖕᓇᕐᓗᓂ ᐅᓂᑉᑳᓕᐊᖅ. 
ᐊᕙᑎᓕᕆᔨᑦ ᑲᑎᒪᑎᑦᓯᓂᖏᑦ ᒪᑐᐃᖓᓂᐊᖅᑑᒐᓗᐊᑦ ᐃᓄᓗᒃᑖᓄᑦ ᐃᓚᒋᔭᐅᓗᑎᒃ ᑎᒥᐅᔪᑦ 

ᓄᓇᓕᖕᓂ, ᐅᖃᕆᐊᖅᑐᖅᓯᒪᔪᖃᕐᓂᐊᖏᑦᑐᖅ ᕿᒥᕐᕈᔨᒐᓚᖕᓂᒃ ᐊᒻᒪᓗ ᐊᓯᖏᓂᑦ 
ᑐᓂᓯᓯᒪᔭᕆᐊᖃᖏᓪᓗᑎᒃ ᑎᑎᖅᑲᓂᒃ. 
 
ᑐᓴᖅᑎᑦᓯᓂᐊᕐᓗᑎᒃ ᓄᓇᓕᖕᒥᐅᓂᒃ ᐱᓕᕆᐊᕆᔭᐅᔪᒪᔪᒥᒃ, ᐊᕙᑎᓕᕆᔨᑦ 
ᓇᓗᓇᐃᖅᓯᓂᓗᖕᓂᐊᖅᐳᑦ ᐱᒻᒪᕆᒋᔭᐅᔪᓂᒃ ᐊᕙᑎᓕᕆᓂᐅᔪᓂᒃ ᐊᒻᒪᓗ ᐱᒻᒪᕆᒋᔭᐅᔪᓂᒃ 
ᐃᓅᓯᓕᕆᓂᐅᔪᓂᒃ-ᑮᓇᐅᔭᓕᕆᓂᐅᔪᓂᒃ ᐋᖅᑭᒋᐊᖅᑕᐅᔭᕆᐊᖃᖅᑐᓂᒃ ᐱᓕᕆᐊᖃᕈᒪᔪᑦ 
ᐊᕙᑎᓕᕆᓂᕐᒧᑦ ᑎᑎᕋᖅᑕᐅᓯᒪᓂᐊᖅᑐᓂᒃ. ᐅᖃᖅᓯᒪᖕᒪᑕ ᑎᑎᕋᖅᑕᐅᖅᑳᓚᐅᖅᑐᒥ ᐊᕙᑎᓕᕆᔨᑦ 
ᑮᓇᐅᔭᕐᓂᒃ ᐱᑕᖃᖅᑎᑦᓯᓂᐊᖅᐳᑦ ᐃᓄᓕᕆᔨᑐᖃᒃᑯᓐᓂᑦ ᐃᓚᐅᖃᑕᐅᔪᒪᔪᓄᑦ ᑐᓴᕆᐊᓚᐅᖅᑳᕋᑎᒃ 
ᖃᐅᔨᓴᕐᓂᐅᔪᒥᒃ. ᖃᐅᔨᓴᕐᓂᖃᖅᑎᓪᓗᒋᑦ ᐱᕕᒃᓴᖃᖅᑎᑦᓯᑦᓯᐊᕐᓂᐊᖅᐳᑦ ᐃᓄᐃᑦ ᐃᓱᒪᒋᔭᖏᓂᒃ 
ᐱᓕᕆᐊᕆᔭᐅᔪᒪᔪᒧᑦ, ᐊᒻᒪᓗ ᐋᖅᑭᒃᓱᐃᓂᖃᖅᑎᓪᓗᒋᑦ ᐊᕙᑎᒥᐅᑕᑦ ᐊᒃᑐᒐᐅᓇᔭᕐᓂᖏᓄᑦ 
ᑎᑎᕋᖅᓯᒪᔪᒥᒃ. ᑲᑎᒪᑎᑦᓯᒃᑲᓐᓂᕐᓂᐊᖅᐳᑦ ᐊᕙᑎᓕᕆᔨᑦ ᐱᔭᕇᓚᐅᖅᑳᖅᑎᓐᓇᒋᑦ 
ᐋᖅᑭᒃᓱᐃᓂᐅᔪᒥᒃ ᑎᑎᕋᖅᓯᒪᔪᓂᒃ ᐊᑐᐊᒐᒃᓴᓂᒃ, ᐊᒻᒪᓗ ᐊᕙᑎᓕᕆᔨᑦ ᓂᕆᐅᖕᓂᖃᖅᐳᑦ 
ᑮᓇᐅᔭᖃᖅᑎᑦᓯᓂᕐᒥᒃ ᐃᓚᐅᔪᒪᔪᓂᒃ ᑎᒥᐅᔪᓂᒃ ᐃᓚᐅᑦᓯᐊᖁᑉᓗᒋᑦ ᑲᔪᓯᓂᖃᖅᑎᓪᓗᒋᑦ 
ᖃᐅᔨᓴᕐᓂᕐᒥᒃ ᐃᓚᖓᓂᒃ 5-ᒥᒃ. 
 
ᑭᖑᓪᓕᕐᒥᒃ, ᑭᐅᓂᐊᕐᓗᒍ ᐃᓱᒫᓘᑎᒋᔭᐃᑦ ᐱ'ᑐᑎᒋᑉᓗᒍ ᓱᓇᓄᑦ ᑮᓇᐅᔭᑦ ᐊᑐᖅᑕᐅᔪᓐᓂᕐᓂᖏᑦ, 
ᐊᕙᑎᓕᕆᔨᑦ ᖃᐅᔨᒪᖁᔨᕗᑦ ᑮᓇᐅᔭᑦ ᐊᑐᖅᑕᐅᔪᖕᓇᕐᓂᐊᖏᒻᒪᑕ ᒪᑯᓄᖓᓐᓇᖅ ᐊᐅᓚᑦᓯᓂᕐᒧᑦ 
ᐊᒻᒪᓗ ᐋᖅᑭᒃᓱᐃᓂᕐᒧᑦ. ᑕᐃᒪᓕ, ᐊᕙᑎᓕᕆᔨᑦ ᐊᔭᐅᖅᓵᕆᔪᒪᕗᑦ ᑎᒥᐅᔪᓂᒃ 
ᓇᓗᓇᐃᖅᓯᑦᓯᐊᕐᓗᑎᒃ ᓱᓇᒧᑦ ᐊᑐᒐᐅᓇᔭᕐᒪᖔᑕ ᑮᓇᐅᔭᑦ ᑐᒃᓯᕋᐅᑎᒥᓂ, ᑮᓇᐅᔭᖅᑖᖅᑎᑦᓯᓂᕐᒧᑦ 
ᑲᑎᒪᔨᕋᓛᑦ ᐃᓱᒪᓕᐅᕈᑎᖃᖁᔭᐅᓂᐊᖅᐳᑦ ᓱᓇᓄᑦ ᐊᑐᖅᑕᐅᔪᖕᓇᕐᓂᐊᕐᒪᖔᑕ ᑮᓇᐅᔭᑦ. 
 
ᐊᕙᑎᓕᕆᔨᑦ ᐃᓚᐅᑦᓯᐊᖏᓐᓇᖁᔨᕗᑦ ᓄᓇᕗᒥ ᒪᑭᒍᓐᓇᕐᓂᖏᑦ ᑲᑎᒪᔨᖏᓂᒃ ᐊᒻᒪᓗ ᐃᓄᓗᒃᑖᓂᒃ 
ᑲᔪᓯᓂᖃᖅᑎᓪᓗᑕ ᖃᐅᔨᓴᕐᓂᕐᒥᒃ ᑭᒡᒐᕕᖕᒥ ᐱᓕᕆᐊᖑᔪᒪᔪᒥᒃ. ᐊᐱᖅᑯᑎᖃᒃᑲᓐᓂᕐᓂᕈᕕ 
ᑐᑭᓯᒋᐊᒃᑲᓐᓂᕈᒪᓐᓂᕈᕕᓪᓘᓐᓃᑦ,ᖃᐅᔨᒋᐊᕐᕕᒋᓗᒍ ᓲᕕᐊ ᒍᕌᓐᓯᓄ, ᖃᐅᔨᒪᔨᕗᑦ, ᐅᕙᓂ (867) 
983-4607 ᐅᕝᕙᓘᓐᓃᑦ ᖃᕆᑕᐅᔭᒃᑯᑦ sgranchinho@nirb.ca.  
 
ᑎᑎᕋᖅᑐᖅ 
 

 
 
 
ᓘᑲᓯ ᐊᕋᒍᑕᐃᓐᓇᖅ 
ᐃᒃᓯᕙᐅᑕ 
 
ᑎᑎᖅᑲᒥ ᑐᓂᔭᐅᖃᑕᐅᔪᑦ:  ᔫᓐ ᓯᒃᑲᑎ, ᓄᓇᕗᒥᐅᑦ ᒪᑭᑕᒍᓐᓇᕐᓂᖏᑦ 
 ᑭᒡᒐᕕᒃ ᑲᒪᒋᔭᐅᓂᖓᓄᑦ ᑎᑎᖅᑲᖅᑖᖃᑕᐅᑦᑕᖅᑐᑦ 

